ᑐᓴᒐᒃᓴᖅ ᓇᐃᓈᐅᖅᓯᒪᔪᖅ ᐱᔾᔪᑎᓕᒃ ᐊᐅᓚᑦᓯᒍᑕᐅᓂᐊᖅᑐᓂᒃ

ᐅᕙᓂ ᐊᕐᕌᒍᑦᑎᓐᓂ ᐱᓕᕆᔾᔪᑕᐅᓂᐊᖅᑐᑦ ᐊᔾᔨᐸᓗᑐᐃᓐᓇᖏᑦ ᐊᕐᕌᓂᑎᑐᑦ ᐱᓕᕆᔾᔪᑕᐅᔪᔪᑦ, ᑭᓯᐊᓂ ᒥᑭᓈᖅᓯᒪᓂᖅᓴᐅᓚᖓᔪᑦ. ᑕᐃᓐᓇ ᓴᕿᐅᒪᑦᓴᐅᑎᒋᔪᖅ ᓄᓇᓕᒋᔭᐅᑲᐃᓐᓇᖃᑦᑕᖅᑐᖅ ᐊᓯᓂ ᐊᑐᖅᑕᐅᓂᐊᖅᑐᖅ ᐅᑭᐅᖅ ᒫᓐᓇ ᑲᔪᓯᓂᖃᑦᑎᓪᓗᒋᑦ ᐃᑰᑕᖅᑐᑦ ᐊᑐᕐᓗᑎᒃ ᓯᑎᓛᖅᓯᐅᑎᓂᒃ ᑕᒫᓂ ᓄᓇᒥ. ᐱᓕᕆᓂᐊᖅᑐᑦ ᐊᓯᓂ ᐊᕐᕌᓂᓂᑦ  ᖃᑦᓰᓐᓇᐅᓂᖅᓴᐅᓂᐊᖅᑐᑦ ᐊᒻᒪᓗ ᐃᓚᐅᖃᑦᑕᓂᐊᖅᑐᑦ ᐱᓕᕆᔪᑦ ᑎᑭᐅᑎᓯᒪᓗᑎᒃ ᒥᒃᓴᐅᓴᒃᑐᓂᒃ 30-ᓄᑦ. 

ᐱᓕᕆᐊᖑᓂᐊᖅᑐᑦ ᒫᓐᓇ ᐃᑰᑕᖅᑐᖃᑦᑎᓪᓗᒍ ᖃᐅᔨᓴᖅᑐᓂᒃ ᑲᔪᓯᑐᐃᓐᓇᕆᐊᓖᑦ ᐊᐅᔭᐅᓕᖅᐸᑦ ᑭᓯᐊᓂᓛᒃ ᓱᖁᐃᓚᐅᓗᑎᒃ ᖃᓄᖅ ᓇᓂᓯᒪᔭᒥᓐᓂᒃ ᑭᖑᕐᖓᒍᑦ ᒫᓐᓇ ᐅᑭᐅᒥ ᐱᓕᕆᐊᒃᓴᑦ ᖃᐅᔨᓴᓯᓐᓇᓇᖅᑑᖓᓗᐊᑦ ᓈᒻᒪᓂᐊᖅᑐᑦ.

ᒥᒃᓴᐅᓴᒃᑐᑦ ᑎᑭᐅᑎᓯᒪᓗᑎᒃ 100 ᖃᑦᑕᐅᔭᐃᑦ ᖃᖓᑕᔫᖅᓯᐅᑏᑦ ᐃᓚᒋᓕᐅᑎᓂᐊᖅᑐᑦ ᒫᓐᓇᓯᐅᑎᓄᑦ ᐅᖅᓱᐊᓗᖃᐅᑎᓄᑦ ᓯᕗᕐᖓᒍᑦ ᓇᓗᓇᐃᖅᓯᒪᔭᐅᑦᓴᐅᑎᒋᔪᓄᑦ ᑕᐃᑲᓂ ᓄᓇᒥ ᐊᑑᑕᐅᓂᐊᖅᑐᑦ ᒫᓐᓇ ᐅᑭᐅᒥ. ᑕᒪᕐᒥᐸᓗᒃ ᖃᖓᑕᔫᖅᓯᐅᑏᑦ ᐊᒻᒪᓗ ᐊᐅᓚᐅᑎᓯᐅᑏᑦ ᐅᖅᓱᐊᓗᐃᑦ ᖃᖓᑕᔫᒃᑯᑦ ᐅᓯᔭᐅᔪᒫᕐᓂᐊᖅᑐᑦ ᖃᓄᖅᑐᕇᖅᓯᒪᓕᕐᐸᑕᐃᓛᒃ ᐃᑰᑕᕐᓂᐊᕈᑎᑦ ᐊᐅᔭᖅ. ᐱᒃᑲᓐᓂᕆᐊᖃᓛᖅᑐᑦ ᐊᑑᑕᐅᔪᒃᓴᓂᒃ ᓴᓕᒍᕈᑎᒃᓴᓂᒃ ᓯᑯᒥᒃ ᒥᑦᑕᕕᒃᓴᒥᒃ ᑕᓯᕐᒥ ᖃᓂᒋᔮᓂ ᓄᓇᓕᒋᔭᐅᔫᑉ ᐊᓯᓂ.

ᖃᐅᔨᒪᓕᕈᑎᒃ ᐊᐅᔭᖅ ᐃᑰᑕᕐᓂᐊᖏᑉᐸᑕ, ᑕᒪᕐᒥᒃ ᐃᑰᑕᕈᑎᑦ ᓴᓇᕐᕈᑎᑦ ᓅᑕᐃᓂᐊᖅᑐᑦ ᐊᓯᔭᐅᓗᑎᒃ ᐅᕝᕙᓗᑭᐊᖅ ᖃᖓᑕᔫᒃᑯᑦ ᐅᓯᔭᐅᓗᑎᒃ ᓇᐅᔮᓄᑦ ᓯᑯ ᐊᐅᓚᐅᖏᓐᓂᖓᓂᒃ ᐊᒻᒪᓗ ᐅᓯᐅᔭᐅᓛᕐᒪᑕ ᐊᐅᔭᖅ ᐅᒥᐊᕐᔪᐊᒃᑯᑦ ᐊᕐᕌᒍᓕᒫᒻ ᐅᓯᔨᐅᕙᒃᑐᓄᑦ. ᓄᓇᓕᒋᔭᐅᓂᐊᖅᑐᕐᓗ ᐲᔭᖅᑕᐅᓂᐊᕐᒥᔪᖅ ᐊᐅᔭᒃᑯᑦ ᐊᒻᒪᓗ ᓄᓇᒥᒃ ᐅᑎᖅᑎᕆᒍᑏᑦ ᐊᑑᑕᐅᓂᐊᖅᑐᑦ. ᑭᖑᓪᓕᖅᐹᖑᓂᐊᖅᑐᖅ ᐲᔭᖅᑕᐅᓗᓂ ᓴᓇᕐᕈᑎᑦ ᐊᒻᒪᓗ ᓄᓇᓕᒋᔭᐅᓂᐊᖅᑐᖅ ᑕᐃᒪᐃᓕᖓᑐᐃᓐᓇᖅᑎᑕᐅᓂᐊᖅᑐᖅ ᐊᕐᕌᒍ ᐅᐱᖔᒥ ᒥᑦᑕᖅᕕᐅᓲᖅ ᐃᒃᑕᕆᒃᑐᓂᒃ ᖃᖓᑕᔫᒧᑦ ᐅᓯᔨᐅᓲᓂᒃ ᓯᑯᐊᖓᓂ ᐱᓕᕆᔾᔪᑕᐅᓲᓂᒃ ᑕᓯᐅᑉ.

ᓴᓇᕐᕈᑏᑦ ᐃᒃᑕᕆᒃᑐᖅᓯᐅᑏᑦ ᑕᒫᓂ ᓄᓇᒥ ᑕᒫᓃᓐᓂᐊᖅᑐᑦ ᐊᕐᕌᓂ ᑕᒪᐅᖓᖅᑕᐅᔪᔪᑦ ᐅᓇ ᐅᓯᒍᑦ ᐱᓕᕆᔾᔪᑦ IT28 loader ᐊᒻᒪᓗ ᐅᓇ Kassbohrer ᐊᐳᑎᓯᐅᑦ ᐊᑐᖅᑕᐅᑐᐃᓐᓇᕆᐊᖃᒻᒪᑕ ᓈᒻᒪᓯᒃᐸᑦ ᐊᑑᑕᐅᒍᑎᒋᕙᒃᑕᖏᑦ. ᖁᓕᒥᒎᓕᒃ ᐃᒫᒃ ᑕᐃᔭᖅ Astar BA ᐊᐅᓚᑦᓯᔪᖃᑦᑎᓪᓗᒍ ᐊᑐᖅᑕᐅᓂᐊᖅᑐᖅ ᑭᓯᐊᓂ ᐊᖏᓂᖅᓴᖅ ᐅᓇ Bell 212 ᐅᓯᒐᔭᕐᒪᑦ ᓅᑕᐃᓕᖅᐸᑦ ᐃᑰᑕᕈᑦ ᐊᑑᑕᐅᔭᕆᐊᖃᕋᔭᕐᒪᑦ.

ᐱᒋᐊᓚᐅᖏᓐᓂᕐᒥᓐᓂ ᓯᕗᕐᖓᒍᑦ ᒫᕐᓯ 15, ᓄᓇᓖᑦ ᑲᑎᒪᑎᑕᐅᓂᐊᖅᑐᑦ ᑐᓴᐅᒪᑎᑕᐅᓂᐊᕐᒪᑕ ᕼᒻᒪᓚᒃᑯᑎᒍᑦ ᒫᓐᓇ ᐊᕐᕌᒍᖅᓯᐅᑕᐅᓂᐊᖅᑐᓂᒃ ᐱᓕᕆᔾᔪᑎᒃᓴᓂᒃ ᐱᔾᔪᑎᖃᑦᑎᓪᓗᒋᑦ.

